
"Morte da sensibilidade,

comercio da ilusión"
"Un poeta debe ser m áis
útil que ningún cidadán
da súa tribu"

(José A. Valente)
"A poesía galega a pesar de

ser tradicionalmente a comu-
nicación artística máis abon-
dente e máis rica do pobo ga-
lego, atópase afastada e des-
prestixiada..."

—¿Tamen a poesía?
"Eu diría que non atopa vías

de comunicación, pero esto é
por problemas infraestructurais

onde non se pode eludir a po-
lítica, e as medidas represivas
que houbo respecto ás cultu-
ras das comunidades nacións
que forman o Estado español.
Non me vou referir á cultura
antes do 36, pero sí que é nes-
ta data cando as culturas do
Estado sofren unha paraliza-
ción total. A necesidade his-
tórica dun berro queda coberta
en Galicia co libro "Longa
Noite de Pedra". Logo xurdi-
ron os imitadores e algún que
outro profesor de literatura con
dotes formalistas, i esto foi fa-
tal. A cultura e a literatura
galega non levantaban cabeza.
A represión era o seu millor
aliado, pero este é un feito co
que se atopa toda burguesía
chante do proceso cultural, an-
que en Galicia tiña e ten ca-
rácter de colonización. Hoxe a
poesía galega está saíndo do
minifundismo e do raquitismo
verbal en que se atopaba. Te-
rnos que perde-lo complexo de
inferioridade que temos dian-
te doutras culturas, e rachar

cos  esquemas que nos alienan.
As veces penso que temos de
rompe-la gramática pra ato-
par a voz da poesía, a súa for-
za, a súa verdade, que quizáis
se mida máis co corazón, coa
pel e cos sentidos que coa razón
e con normas académicas. Tra-
ballar a imaxen é algo que
considero moi importante. Pra
mín a imaxen e a base mate-
rial da idea, e moitas veces a
riqueza do poema. Tanto Se-
raogna coma Mar e Naufraxio
teñen eso en común".

(védeos coa testa baixa po-
ñerse o mono e tremar de

frío, tremar,
e, non embargantes, eles

son os que tal alto
esnaquizarán as ferruxentas
cadeas que escravizan á
Historia,
eles, que agora contan os
cartos, abúrranse
cunha película de Buñuel e
non entenden a Picasso,
eles que cheiran a viño a
sudor e a grasa...)

Ven de ser publicado o seu
segundo libro, "Mar e Naufra-
xio". A obra anterior, "Seraog-
na", foi acollida con interés. o
que xa era bon síntoma nun
tempo en que a esixencia crí-
tica escomenzaba a sustituir a
aquel criterio de que todo o
escrito en galego era bó por
natureza... Alfonso Pexegueiro
encetaba con aquela primeira
criatura unha poética orixinal,
nova: non no censo dos arti-
ficios senón na súa globalida-
de... Agora coméntame con
ironía algunha crítica na que
se fala da influencia da "Beat
Generation" no mundo de
"Seraogna": "prá miña dis-
gracia ainda non lera e Gins-
berg e demáis cando escribira
o libro". A última obra, "Mar

eNaufraxio", recolle en corpo
enteiro aqueles elementos que
agromaban en "Seraogna" e
vai representar con seguridade

un feito importante na litera-
tura galega.

"MAR E NEUFRAXIO é un
tongo poema de amor inspira-
do nunha colectividade e pra
ela. As dúas verbas xuntas
implican unha contradicción que
é preciso de explicar: O mun-
do, o home, é un inmenso mar
de riquezas, riquezas materiais,
e sensacións, sentimentos, re-
lacións de vida ande a creati-
vidade debe existir incluso na-
quelas cousas que consideramos,
anque non o sexan, menos im-
portantes, pero ese mesmo mar
naufraga nas súas propias au-
gas. Na súa propia forza. Non

é esto o terrible?
Quizais sexa unha característica do noso
século, pero o que si é certo
é que as cousas medran: ma-
quinas, entidades, edificios, fú-
xese da comunicación colectiva
e xurde a incomunicación. O
home disminuie. O Poder me-
dra. As cousas reforzan o Po-
der. O home coas súas rique-
zas, persoalidade, sensibilidade
e libertade... cada vez síntese
máis inseguro, perde puntos de
referencia e todo él parece
mantido por certa filosofía de
espranza que é a que debe
manter en activo a todo revo-
lucionario. Pois as causas do
naufraxio do home non temos
que busca-las nun dogmatismo
metafísico, senón en algo máis
sinxelo coma poden ser rela-
cións claramente materialistas

O home é un perigo pró Ca-
pital e prá clase dominante.
Hai que destruir ó home a todo
aquelo que contribuia ó pro-
greso da humanidade. O anal-
fabetismo é un bo aliado das
clases opresoras. Todo o que
contribuía a un coñecimento
fondo da vida, que a enriqueza
e a transforme é un perigo pro
eles".

(...ainda están obligados a

chamar despacio nas súas
propias portas i en silen-
zio berran; ¡viva o home
ceibe!, moi en silenzio re-
collen os gabáns e vanse,
ainda mai en silenzio,

¡forxadores da Historia!, o
pe no ventre,
como unha rosa de viño na
sede, ¡adiante!
os únicos que darán un sí-
nificado certo a este tem-
po de bulra,
os únicos que merecen o
cedo rozar da erba,

os únicos que arden coma
un milleiro xoven no cumio
do silenzio,
poblados de ferramentas e
de virutas,
expulsados da festa por ser
fillos do pobo,

cunha pinza de guerra nos
dentes
e por timón unha navalla
esnaquizando o ceo...)

—¿....?

—CREO NA HISTORIA E
NOS CA FAN. Creo na dia-
léctica e nesa meteria prima
onde o poeta sempre ten que
recurrir: as rúas, as fábricas,
as cidades, os campos, en defi-
nitiva, o home nas súas  dis-
tintas manifestacións i en re-
lación co medio, coa nature-
za. A door, o silencio, a morte,
o frío, o traballo, a risa, a fe-
licidade, o mar, a lúa, etc. Non,
creo no péndulo, nin no ca-
pricho. Creo no traballo e notalento poético que como de-
cía Van Gogh, eche unha lon-
ga paciencia, e a inspiración
unha constante observación.
Hai que buscar novas xeitos
de expresión pra novas reali-
dades históricas. Os surrealis-
tas recurriron ó subconscente
e a escritura automática pra
expresa-la decadencia e o va-
cío que a guerra deixara nos
homes dunha sociedade. Os
poetas non somos persoaxes
aillados do mundo social. "As
antenas  dunha comunidade",
decía Ezra Pound. E, por su-
pesto, reciben a influencia das
filosofías e da historia; asi
Holderlin tiña influencia de
Hegel, e Atila Jozsef da filoso-
fía marxista. Por qué negar
influencias exteriores si esto
en ningún intre é negativo, pois
somos froito, e hoxe máis que
nunca asociación de culturas.
Unha das desgracias dos poe-
tas galegos da postguerra foi
precisamente ser demasiado cir-
cunspectos. A súa probeza cul- 
tural era moi forte.-¿...?

—QUE A BELEZA NACE
DUNHA relación de forzas e

(Pasa a la página siguiente)

